
Bls. 1 
 

Veiðifélag Landmannaafréttar 

Aðalfundargerð 

Aðalfundur Veiðifélags Landmannaafréttar vegna starfsársins 2025-2026 haldinn að 

Brúarlundi í Landsveit mánudaginn 20. apríl 2026 kl. 20:00.  

Erlendur Ingvarsson formaður félagsins setti fundinn. Minntist hann Einars Brynjólfssonar í Götu 

sem féll frá á starfsárinu. Einar sat um árabil í stjórn veiðifélagsins og starfið mikið fyrir félagið, 

m.a. við seiðaeldi. Risu fundarmenn úr sætum og minntust Einars. 

Formaður gerði tillögu um að Valtýr Valtýsson Meiri-Tungu 1 myndi stýra fundi og að Ingvar P. 

Guðbjörnsson myndi rita fundargerð. Var sú tillaga samþykkt og starfsmenn fundarins tóku að 

því loknu til starfa.  

Á fundinn eru mættir eftirfarandi fulltrúar nytjaréttarhafa: Vilborg Smáradóttir Hallstúni, Valtýr 

Valtýsson Meiri-Tungu 1, Olgeir Engilbertsson Nefsholti, Andri Leó Egilsson Hvammi, Sigríður 

Arndís Þórðardóttir Fosshólum, Jón G. Valgeirsson með umboð fyrir jarðirnar Nefsholt 2, 

Merkihvol og Réttarnes, Stefán Þór Sigurðsson Þjóðólfshaga 2, Kristinn Guðnason Þverlæk, 

Sigrún Ingólfsdóttir Götu, Hannes Ólafsson Austvaðsholti II, Jóhanna Hlöðversdóttir Hellum, 

Elínborg Sváfnisdóttir Hjallanesi 2, Hólmfríður Þórsdóttir Holtsmúla 2, Ólafía Sveinsdóttir 

Húsagarði, Eiður Einar Kristinsson Hrólfsstaðahelli, Valmundur Gíslason, Flagbjarnarholti, 

Sævar Kristinsson með umboð frá eigendum Lunansholts II-IV (Bryndísi H. Magnúsdóttur, Ágústi 

Sigurðssyni, Hafdísi Oddu Ingólfsdóttur, Jóhönnu H. Oddsdóttur og Sævari Kristinssyni), Jón 

Þorberg Steindórsson Minni-Völlum, Halldóra Þorvarðardóttir Fellsmúla, Erlendur Ingvarsson 

Skarði og Skarðsseli. Borghildur Kristinsdóttir Yrjum og Skarðstorfu. Alls eru því fulltrúar 25 

rétthafa mættir til fundar með atkvæðisrétt. 

Dagskrá  

1. Skýrsla stjórnar  

Erlendur Ingvarsson formaður flutti skýrslu stjórnar. Fram kom að skýrsla stjórnar hafi 

verið send nytjaréttarhöfum í tölvupósti fyrir fundinn. 

Í máli formanns kom fram að aðalfundur félagsins á síðasta ári hafi verið haldinn 26. maí 

2025 og að stjórnin hafi haldið sjö stjórnarfundi. Í stjórn sátu fram að aðalfundi 2025: 

Erlendur Ingvarsson í Skarði, formaður, Stefán Þór Sigurðsson Þjóðólfshaga, 

varaformaður, Eiður Kristinsson, Hrólfsstaðahelli, Jóhanna Hlöðversdóttir Hellum og 

Sigríður Arndís Þórðardóttir Fosshólum. Framkvæmdastjóraskipti urðu á síðasta ári þegar 

Vilborg Smáradóttir baðst undan störfum og Hafsteinn Hannesson frá Arnkötlustöðum 

tók við framkvæmdastjórastöðunni. Stjórnin þakkar Vilborgu fyrir sín störf. Fjórir 

aðalstarfsmenn voru í Veiðivötnum síðasta sumar. Þeir voru: Bryndís Magnúsdóttir, 

Rúnar Hauksson, Birgitta Hermannsdóttir og Hlynur Snær Ásbjörnsson. Aðrir starfsmenn 

komu síðan að í íhlaupavinnu alls 3.  

Í Veiðivötnum kom nýtt varðarhús sem fékk nafnið Uppsalir. Hlynur Snær smíðaði húsið. 

Já-verk fluttu húsið inn í Veiðivötn og frágangsvinna var unnin af Hlyni og Rúnari ásamt 

Reyni Pálmasyni frá Læk. Önnur viðhaldsvinna var unnin af starfsmönnum veiðifélagsins 

ásamt Reyni Pálmasyni. Talsverð málningarvinna var á fasteignum veiðifélagsins inn í 

vötnum og var stóra húsið m.a. málað. Málningarvinnan var unnin af Búdda málara. 

Grisjun í Veiðivötnum sáu starfsmenn félagsins um eins og verið hefur ásamt Jóni Pétri 

og Kára. Rúmlega 18 þúsund bleikjur veiddust í Skálavatni. Sverrir Kristinsson í Gíslholti 

sá um grisjun í Frostastaðavatni og veiddust tæplega 21 þúsund bleikjur eða um 1,5 

tonn. Stjórnin vill þakka þessu fólki fyrir góð störf við grisjun.  

Seiðaeldi og seiðasleppingar gengu vel á árinu. Farið var með 37.000 eins árs seiði og 

3.000 tveggja. Eldri seiðunum var sleppt í Grænavatn en yngri seiðunum að mestu í 

Litlasjó. Vignir Þorsteinsson í Litlu-Flöt sér um seiðin í Götu og Berglind Guðgeirsdóttir í 

Skarði sér um seiðin á Galtalæk. Stjórnin þakkar þeim fyrir sín störf.  

Smíðaður var nýr seiðatankur af Almari á Hvolsvelli og var hann vígður í Klakveiðinni í 

haust, 30 hængar og 46 hrygnur komu úr klakveiðinni. 

Veiðiárið 2025 veiddust rúmlega 30 þúsund fiskar í Veiðivötnum, þar af 13.652 urriðar og 

16.768 bleikjur sem er aðeins betri veiði heldur en 2024. Í vötnum sunnan Tungnaár 

veiddust tæplega 1.500 fiskar. Nánari sundurliðun á veiði má sjá á heimasíðu 

veiðifélagsins. Í Sauðafellsvatni veiddust tæplega 50 fiskar, um veiðivörslu sjá Áfangar. 

Staðan á rekstrarleyfi vegna gistingu inn í Veiðivötnum er enn í vinnslu. Samkomulag milli 

forsætisráðuneytisins og Rangárþings ytra er á loka metrunum, eftir það getur 

veiðifélagið klárað umsókn um rekstrarleyfi við eftirlitsaðila. 

Flaghefill var endurnýjaður, til þess að sjá um að vegir á Veiðivatnasvæðinu séu í lagni. 

Eins og undanfarin ára hafa Hellismenn séð um veiðivörslu og sölu á veiðileyfum í 

vötnum sunnan Tungnaár. Helstu framkvæmdir við Landmannahelli voru að skipta var 

um útidyrahurð á varðarhúsi og settur var gluggi í hesthús. 

Engar minkaveiðar voru stundaðar á Veiðivatnasvæðinu árið 2025. Í desember ver samið 

við Ólaf Óskarsson frá Bjóluhjáleigu um að taka að sér minkaveiðar á svæðinu. 

Aðstaða fyrir dagleyfi hefur verið í umræðunni hjá stjórninni. Hugmyndir eru uppi um að 

stækka klósetthús fyrir aðstöðu fyrir veiðimenn sem kaupa dagleyfi. Einnig hefur komið 

sú hugmynd að færa Vindheima og setja þá á lóð þar sem salernishúsið er og að gera það 

að þjónustuhúsi fyrir dagleyfi og í staðin verði smíðaðir nýir Vindheimar. Líklega verður 

seinni hugmyndin notuð. 

Veiðifélagið varð 60 ára á árinu og var haldin veisla á Laugalandi í nóvember. Þangað 

mættu um 130 gestir, Öðlingarnir sungu nokkur lög, einnig sungu þau Sigurður Matthías 

Sigurðarson frá Fosshólum og Gísela Hannesdóttir frá Arnkötlustöðum. Ræðumaður 

kvöldsins var Valtýr Valtýsson í Meiri-Tungu 1 og fór hann yfir sögu félagsins. Grillvagninn 

sá um matinn og er stjórnin ákaflega stolt af þessum viðburði, telur hún að vel hafi tekist 

til í alla staði.  

Rúnar og Bryndís áttu 40 ára starfsafmæli fyrir Veiðifélagið. Veiðifélagið færði þeim blóm 

og gistingu á Hótel Geysi fyrir sín ómetanlegu störf. 

Þá fór formaður yfir starfið fram undan og ýmislegt sem er í deiglunni. Nú í sumar koma 

kaffivélar og örbylgjuofnar í öll hús á svæðinu. Unnið er að því að fá gröfuarm aftan á 

dráttarvélina. Hlynur er langt kominn með að smíða nýtt hús sem fer inn úr í vor. 

Nákvæmlega eins og Uppsalir. Pálína Kristinsdóttir á Vegamótum gaf félaginu 

barnabjörgunarvesti í tilefni af 60 ára afmæli Veiðifélagsins. Sama starfsfólk verður í 

sumar í Veiðivötnum. Fyrir nokkrum árum skemmdist bragginn í Landmannalaugum. 

Bragginn er á víkjandi skipulagi í Landmannalaugum og er eign nytjaréttarhafa. Nú um 

áramót fór bragginn að fjúka og er ekki til sóma eins og hann er núna. Stjórnin hafði áður 

lýst sig reiðubúna til að útvega efni til að laga braggann og var málið tekið upp að nýju 

eftir áramótin og samþykkt að ráðast í það í maí að smíða einingar og laga upp á húsið. 

Um verður að ræða hefðbundið hús með risi og útlitið breytist aðeins. 

Að lokum þakkaði formaður samstarfsaðilum í stjórninni, starfsfólki og 

framkvæmdastjóra fyrir gott samstarf.  

2. Endurskoðaðir reikningar félagsins lagðir fram  

Hafsteinn Hannesson framkvæmdastjóri félagsins kynnti ársreikning 2025. Hann er unnin 

af KPMG (óendurskoðaðir) og yfir farnir og áritaðir af skoðunarmönnum sem leggja til að 

þeir verði samþykktir. Bókhaldið er í höndum EXIT á Hellu. 

Tekjur ársins 2025 námu alls 136.317.049 kr. Þar af 98.697.486 kr. í seld veiðileyfi, 

35.182.791 kr. fyrir selda gistingu. Aðrar tekjur námu 2.436.772 kr. Gjöld ársins 2025 

námu 108.180.409 kr. Þar af rekstur fiskiræktar 25.189.626 kr. Laun og annar 

starfsmannakostnaður 37.062.380 kr. Skrifstofu- og stjórnunarkostnaður 10.933.269 kr. 

Húsnæðis og annar rekstrarkostnaður 27.250.235 kr. og afskriftir 7.744.898 kr. 

Rekstrarhagnaður ársins fyrir fjármunatekjur og fjármagnsgjöld var 28.136.640 kr. 

Vaxtatekjur ársins voru 5.870.601 kr. Fjármagnstekjuskattur nam 1.308.959 kr. og 

vaxtagjöld 7.877 kr. Hagnaður fyrir arðgreiðslur nam því 32.690.405 kr. Greiddar voru 

20.400.000 kr. í arð til rétthafa á árinu. Hagnaður ársins eftir fjármagnsliði og 

arðgreiðslur nam því 12.290.405 kr.  

Efnahagsreikningur 2025 

Eignir alls eru 162.268.880 kr. Varanlegir rekstrarfjármunir eru 118.697.791 kr. 

Veltufjármunir eru alls 43.571.089 kr. sem skiptast þannig: Handbært fé 42.857.875 kr. 

og aðrar skammtímakröfur nema 398.214 kr. Óráðstafað eigið fé nemur 160.037.564 kr. 

Skuldir eru alls 2.231.316 kr. sem skiptast þannig að viðskiptaskuldir eru 1.410.569 kr. 

aðrar skammtímaskuldir 820.747 kr. Eigið fé og skuldir samtals eru 162.268.880 kr. 

Veltufé frá rekstri er 20.035.303 kr. Handbært fé frá rekstri er 19.613.262 kr. Handbært fé 

í árslok er 42.857.875 kr. Vísað er að öðru leyti í sundurliðanir í ársreikningi.  

Reikningurinn er áritaður af stjórn Veiðifélags Landmannaafréttar og framkvæmdastjóra. 

Kjörnir skoðunarmenn, Hannes Ólafsson Austvaðsholti II og Kristinn Guðnason Þverlæk, 

hafa yfirfarið reikning félagsins fyrir árið 2025 og leggja til að hann verði samþykktur.  

3. Umræður um skýrslu stjórnar og reikninga félagsins  

Opnað var á umræður um ársreikninga og skýrslu stjórnar.  

Kristinn Guðnason frá Þverlæk tók til máls. Óskaði hann félaginu til hamingju með 

afmælið á síðasta ári. Hrósaði hann stjórninni fyrir störf sín á árinu. Lýsti hann ánægju 

með það að félagið starfi eftir sömu reglum og ÍSÍ þar sem framkvæmdastjóri félagsins er 

ekki í stjórninni. 

Ársreikningur ársins 2025 var borinn upp til atkvæða og samþykktur samhljóða.  

4. Fjárhagsáætlun næsta árs  

Hafsteinn Hannesson framkvæmdastjóri félagsins gerði grein fyrir fjárhagsáætlun fyrir 

2026. Til kynningar. Rekstrartekjur: Seld veiðileyfi 104.000.000 kr. Seld gisting 37.000.000 

kr. Aðrar tekjur 2.600.000 kr. Samtals tekjur 144.500.000 kr. Rekstrargjöld: Rekstur 

fiskiræktar 28.980.000 kr. Laun og annar starfsmannakostnaður 39.920.000 kr. 

Húsnæðiskostnaður 19.390.000 kr. Annar rekstrarkostnaður 11.860.000 kr. Skrifstofu og 

stjórnunarkostnaður 9.440.000 kr. Afskriftir 8.000.000 kr. Rekstrargjöld alls 117.590.000 

kr. Fjármagnstekjur og fjármagnsgjöld: Vaxtatekjur 5.900.000kr. Fjármagnstekjur -

1.300.000 kr.   Vaxtagjöld -20.000 kr. Samtals fjármagnstekjur og fjármagnsgjöld 

4.580.000 kr. Hagnaður er áætlaður 31.490.000 kr. Gert er ráð fyrir fjárfestingu upp á 22 

milljónir í nýtt veiðihús og í gröfuarm á dráttarfél upp á 2,2 milljónir eða heildar 

fjárfestingu upp á 24,2 milljónir á árinu. Vísað er í nánari sundurliðun í framlögðu skjali.  

Enginn kvað sér hljóðs undir þessum lið.  

5. Kosning stjórnar og skoðunarmanna  

Kjósa þarf einn stjórnarmann til tveggja ára. Jóhanna Hlöðversdóttir hefur lokið tveggja 

ára setu í stjórninni. Hún gefur kost á sér áfram. Ekkert annað framboð kom fram og var 

Jóhanna endurkjörin í stjórn til tveggja ára. 

Kjósa þarf þrjá varamenn í stjórn til eins árs. Gerð er tillaga um Vilborgu Smáradóttur 

Hallstúni, Ágústu Hjaltadóttur Hreiðri og Bragi Guðmundsson Flagbjarnarholti sem 

varamenn í stjórn. Engin önnur framboð bárust og teljast þau rétt kjörin sem varamenn í 

stjórn næsta starfsár.  

6. Erindi fulltrúa Hafrannsóknastofnunar um fiskirannsóknir  

Benóný Jónsson hjá Hafrannsóknastofnun flutti erindi um fiskirannsóknir og veiði í 

vötnum á Landmannaafrétti árið 2025. Fór hann m.a. yfir hitastig á svæðinu. Janúar var í 

meðallagi kaldur en febrúar – apríl hlýrri en í meðalári. Vorkoma var snörp og hlý. Meðal 

lofthiti var um 6,3°C. Júní var rétt undir meðaltali en júlí til september voru nokkuð yfir 

meðallaginu. Mikil fluga var á svæðinu sem er jákvætt fyrir lífríkið. Haustið var kalt í 

kjölfarið (okt og nóv). Þá rakti hann rannsóknarniðurstöður á vatnshita í Litlasjó og 

Fossvatnalænu. Hækkaði hiti í báðum vötnum frá fyrra ári en Litlisjór þó mun meira. 

Fram kom að sumarið 2025 hafi veiðst 35.092 bleikjur og 13.899 urriðar í Veiðivötnum. 

Af urriðum veiddust 13.141 á stöng og 758 í net. Af bleikjum veiddust 10.301 á stöng og 

24.791 í net. Stangveiði á urriða jókst á milli ára en netaveiði á urriða dróst heldur 

saman. Netaveiði á bleikju jókst verulega á milli ára og stangveiði nokkuð. Farið var yrðir 

nýliðun í seiðarannsóknum 

Rannsóknarveiði með netalögnum var stunduð í Stóra-Fossvatni, Litlasjó og í Grænavatni 

líkt og undanfarin ár. Lagðar voru 3,5 lagnir í Stóra-Fossvatn og fengust alls 64 urriðar úr 

vatninu, alls 32,2 kg og 4 urriðum var sleppt merktum í vatnið. Í Litlasjó voru lagðar 3,9 

lagnir og fengust 98 urriðar eða alls 32,7 kg og var 4 urriðum sleppt í vatnið merktum. Í 

Grænavatn voru lagðar 3,8 lagnir og veiddust 39 urriði, alls 46,5 kg og var 7 urriðum 

sleppt merktum í vatnið.  

Farið var yfir rannsóknir úr Stóra-Fossvatni. Meðal rannsóknarþátta voru 

fæðissamsetning en 20,6% er vatnabobbi, 26,5% rykmýslirfur, 14,7% skötuormur, 29,4% 

efjuskel og vorflugulirfur 8,8%. Þá var mest af fiskinum 6-7 ára gamall sem veiddist í 

rannsókninni. Lengd fiska var á bilinu 6-52 cm. Mest af fiskinum var 35-48 cm að lengd. 

Farið var yfir rannsóknir í Grænavatni einnig en þar er einungis urriði. Fæða hans skiptist 

í 89,3% vatnabobba, 7,1% skötuormur og 3,6% fluga. Af þeim 49 fiski sem rannsóknin 

nær til eru 33 fiskar undir 35 cm og 11 fiskar yfir 50 cm. Lang stærstur hluti fisksins er úr 

seiðasleppingum, en 7 fiskar sem veiddust eru úr náttúrulegri nýliðun og eru 2-4 ára og 

7-8 ára gamlir. Í fyrra var 4.080 seiðum tveggja ára sleppt í Grænavatn sem var töluvert 

fleira en árið á undan þegar 3.000 seiðum var sleppt í vatnið.  

Farið var yfir rannsókn úr Litlasjó þar sem einnig er einungis urriði. Fæðusamsetning 

reyndist 66,7% hornsíli, 20% vatnabobbi, 6,7% fluga, 3,3% svifkrabbar og 3,3% 

ógreinanlegt. Lengd fiska dreifist nokkuð. Alls náði rannsóknin til 93 fiska. 16 fiskar voru 

yfir 30 cm. 37 fiskar voru 20-29 cm og 40 fiskar voru undir 19 cm langir. 5 fiskar reyndust 

úr náttúrulegri nýliðun eða 12,8% en rest úr seiðasleppingum eða 87,2%. Í fyrra var 

tæplega 24.076 seiðum sleppt í Litlasjó af ársgömlum seiðum samanborið við 33.325 

seiði árið á undan. 

Fór hann jafnframt yfir tillögu að sleppingu urriðaseiða árið 2026. Fram kom að til 

sleppinga væru 41.000 eins árs seiði og 3.000 tveggja ára seiði. Lagði hann til að öllum 

tveggja ára seiðum yrði sleppt í Grænavatn. Í Litlasjó verði sleppt 31.000 eins árs seiðum 

og af þeim verði 700 merkt. Í Hraunvötn verði 4.000 eins árs seiðum sleppt. Í Stóra-

Skálavatn verði 1.500 eins árs seiðum sleppt. Í Nýjavatn verið 1.000 árs seiðum sleppt til 

reynslu, í Hellavatn verði 250 seiðum árs seiðum sleppt og í Pyttlur verði 250 árs gömlum 

seiðum sleppt. Þá lagði hann til að 3.000 seiði verði alin til næsta árs og af þeim verði 

300 merkt.  

Farið var yfir rannsóknarveiðar í Lifrarfjallavatni Farið var til veiða 25. ágúst og voru 

veðuraðstæður mjög slæmar. Aðstæður til veiða voru þó góðar enda vatnið í góðu skjóli. 

Aflinn var svipaður og áður að fjölda en horaður fiskur áberandi og ljóst að stærri 

fiskurinn hefur ekki næga fæðu til að viðhalda sér og vaxa. Árið 2020 var um 1 þúsund 

urriðaseiðum sleppt í vatnið. Vatnið er ófrjósamt og sú slepping var líklega of stór. Lagðar 

voru 8 lagnir í árið og náðust 28 urriðar sem voru um 8,8 kg alls eða um 1,1 kg í hverri 

lögn. Til samanburðar voru 10 lagnir lagðar árið 2019 og komu þá 31 urriði. Sama 

heildarþyngd eða 8,8 kg en meðal afli á lögn þá var 0,9 kg. 

Sagði Benóný mikilvægt að halda áfram vöktun í Veiðivötnum. Sagði hann 

seiðasleppingar viðhalda veiði en að náttúruleg nýliðun sé jafnframt verðmæt. Sagði 

hann merkingar gefa áreiðanlegar upplýsingar um árangur seiðasleppinga og vöxt fiska. 

Þá sagði hann góða veiðiskráningu mikilvæga og beindi þeirri tillögu til stjórnar að taka 

upp rafræna veiðibók í Veiðivötnum í rólegheitum líkt og þegar er gert í vötnum sunnan 

Tungnaár. Benóný var þakkað fyrir erindi sitt.  

Erlendur Ingvarsson tók til máls og nefndi að verið væri að sleppa um 40 gramma seiðum 

í Litlasjó. Áður hafi verið ánægja með að sleppa 20 gramma seiðum. Farið hafi verið í 

stefnubreytingu og breytt verklag. Spurði hann hvort þetta myndi ekki hafa þau áhrif á 

Litlasjó að fiskar komist fyrr í veiði og að lifun verði meiri.  

Svaraði Benóný því til að þetta væri af hinu góða fyrir bæði. Að vísu hafi sést í Litlasjó að 

það sé góð lifun af sleppiseiðum en hún geti orðið mun betri. Mögulega þurfi að draga úr 

fjölda seiða eftir því sem þau verða stærri. Það sé eitthvað sem þurfi að skoða.  

7. Önnur mál  

Formaður tók til máls bar fram svohljóðandi tillögu: Aðalfundur Veiðifélags 

Landmannaafréttar, haldinn á Brúarlundi 20. apríl 2026, samþykkir að greiða kr. 200.000 í 

arð á hvert lögbýli á starfssvæði félagsins fyrir árið 2025.  

Tillagan borin upp til atkvæða og samþykkt með öllum greiddum atkvæðum.  

Formaður tók til máls og bar fram svohljóðandi tillögu: Aðalfundur Veiðifélags 

Landmannaafréttar, haldinn á Brúarlundi 20. apríl 2026, samþykkir að greitt verði á 

ónotað netaleyfi kr. 50.000.  

Tillagan borin upp til atkvæða og samþykkt með öllum greiddum atkvæðum.  

Formaður bar fram svohljóðandi tillögu að að nýtingaráætlun: Aðalfundur Veiðifélags 

Landmannaafréttar, haldinn á Brúarlundi 20. apríl 2026, samþykkir óbreytta 

veiðitilhögun frá fyrra ári. Þó skal í samráði við fiskifræðinga athuga með grisjunarveiði á 

völdum svæðum í Stóra-Skálavatni. Útskýrði formaður að enn væri í gildi fiskræktar- og 

nýtingaráætlun sem samþykkt var á síðasta fundi. 

Tillögur formanns að veiðitilhögun bornar upp til atkvæða og samþykktar með öllum 

greiddum atkvæðum.  

Formaður tók til máls og bar fram svohljóðandi tillögu: Aðalfundur Veiðifélags 

Landmannaafréttar, haldinn á Brúarlundi 20. apríl 2026, samþykkir að seld verði dagleyfi 

frá 1. júlí og út stangveiðitímabilið.  

Tillagan borin upp til atkvæða og samþykkt með öllum greiddum atkvæðum.  

Hafsteinn Hannesson framkvæmdastjóri tók til máls og bar fram svohljóðandi tillögu: 

Aðalfundur Veiðifélags Landmannaafréttar, haldinn að Brúarlundi 20. apríl 2026, 

samþykkir að laun almenns stjórnarmanns fyrir starfsárið 2026 verði kr. 211.000 en 

formaður fái greitt kr. 1.055.000. Skýrði hann að í fyrra og núna væri miðað við hækkanir 

í samræmi við launavísitölu. Gerð hafi verið ein breytinga þar á þar sem komið hafi fram 

athugasemd á síðasta aðalfundi um að laun formanns væru heldur rýr. Sagði 

framkvæmdastjóri að umfang félagsins væri umtalsvert og að erillinn sem því fylgdi hvíldi 

mikið á formanni. Hann hafi því lagt til við stjórn að laun formanns myndu hækkað 

sérstaklega sem nemur um 200 þúsund krónum fyrir árið. 

Tillaga framkvæmdastjóra borin upp til atkvæða og samþykkt með öllum greiddum 

atkvæðum.  

Sigrún Ingólfsdóttir í Götu tók til máls og sagðist biðja um að félagið yrði á undan 

Matvælastofnun með að fá gott kalt vatn fyrir fiskeldið. Nægt kalt vatn væri í Götu. 

Ræddi Sigrún námskeiðahald sem hún hafi farið á fyrir bleikjueldi á árum áður. 

Skilyrðislaust hafi verið kennt á þessum námskeiðum að vera með sér vatnslögn í fiskeldi, 

en ekki á samveitum. Lögnin hafi verið lögð í desember 1976 og að búið sé að laga allar 

samsetningar eftir að lögnin var lögð. Endurnýja þurfi vatnslagnir á um 30 ára fresti en 

nú séu komin 50 ár síðan lögnin var upphaflega lögð. Ítrekaði hún þá skoðun sína að 

mikilvægt sé að leggja sér vatnslögn inn í seiðaeldið í Götu á vegum veiðifélagsins. 

Hafsteinn Hannesson tók til máls og bar fram svohljóðandi tillögu: Aðalfundur Veiðifélags 

Landmannaafréttar, haldinn á Brúarlundi 20. apríl 2026, samþykkir að laun 

skoðunarmanns fyrir starfsárið 2026 verði kr. 69.000. Skýrði hann að væri að ræða 

hækkun um 7% sem er í samræmi við launavísitölu. 

Tillagan borin upp til atkvæða og samþykkt með öllum greiddum atkvæðum.  

Formaður tók til máls og sagði fundinn hafa verið góðan. Þakkaði formaður fundarstjóra 

og fundarritara fyrir sín störf. Bar hann upp við fundinn að fundarritara verði heimilt að 

senda fundargerðina á fundarmenn í tölvupósti með fresti til athugasemda.  

Fram kom spurning frá Helgu Gísladóttur frá Kaldárholti um hvort í rafrænni skráningu 

eigi að koma fram slepptur fiskur því mikið af fólki sleppi fiski og hirði ekki nema nokkra 

fiska með sér.  

Útskýrði formaður að skráningin í Veiðivötnum væri til fyrirmyndar. Tillagan snúist um 

rafræna skráningu sem fari beint til Hafrannsóknastofnunar. Sagði hann að þetta væri 

góður punktur frá Helgu og sagði stjórnina taka hana til skoðunar. Því næst ávarpaði 

formaður innlegg Sigrúnar og að stjórnin taki málið til skoðunar og muni kíkja við í Götu. 

Fundurinn söng afmælissönginn fyrir Bryndísi Magnúsdóttur áður en formaður bauð 

fundarmönnum að gæða sér á veitingum í boði félagsins sem Kvenfélagið Lóa hefur borið 

fram, óskaði fundarmönnum góðrar heimferðar og sagði fundi slitið.  

Fleira ekki gert og fundi slitið kl. 21:45.  

Ingvar P. Guðbjörnsson fundarritari. 


